
1. Educacion Plastica e Visual

1.1 Introducion

A expresion artistica é connatural ao ser humano desde a orixe dos tempos e, pola sta impor-
tancia na vida, debe gozar da sUa atencion e do seu espazo. As diferentes manifestaciéns cultu-
rais e artisticas tefien unha presenza constante na contorna e na vida das persoas, formando
parte intrinseca do seu propio ser e da sta actividade comunicativa e social, & vez que son parte
esencial do patrimonio cultural. A musica, a danza, as artes plasticas, audiovisuais, performativas
e escénicas preséntanse nos nosos dias de moi diferentes maneiras e a través de distintos me-
dios. Por estas razons, a educacion artistica poste unha gran relevancia, xa que na vida cotia o
manexo da informacion vinculada con ela fai necesaria a disposiciébn de competencias e capaci-

dades de pensamento propias das artes.

A educacion artistica é de especial relevancia na educacién primaria xa que, segundo indican
0S avances na neurociencia e nas ciencias da educacion, contrible ao desenvolvemento global do
alumnado en mdltiples dimensions: sensorial e psicomotriz, a través do desenvolvemento da
percepcion e da motricidade; intelectual, a través da potenciacion da intelixencia, do pensamento
critico, da atencién e da memoria a curto e longo prazo; social e comunicativa, estimulando a
expresividade, a sensibilidade social e as capacidades comunicativas; emocional e afectiva, favo-
recendo o desenvolvemento da sensibilidade estética e da emotividade; estética e creativa, a
través da estimulacién da imaxinacion, da creatividade e da autonomia. En consecuencia, a edu-
cacion artistica desencadea mecanismos que permiten desenvolver distintas capacidades que in-

flden directamente na formacion integral do alumnado, tanto de xeito individual coma grupal.

Nesta etapa, a area de Educacion Plastica e Visual situase nun lugar privilexiado e estratéxico
para a transversalidade e para a conexion natural co resto das areas do curriculo, colaborando
nunha maior comprension da realidade. Esta &rea d& continuidade, na educacion primaria, ao de-
senvolvemento iniciado polo alumnado na etapa de educacion infantil a nivel expresivo e comu-
nicativo a través das areas globalizadas. Asi mesmo, asenta as bases para que o alumnado poida
desenvolver nas mellores condicions as competencias artisticas a través da materia de Educacién

Plastica, Visual e Audiovisual, entre outras, na educacion secundaria obrigatoria.

A area e Educacion Plastica e Visual desenvélvese a través dunha dobre dimension: reflexiva e
creativa. Por unha banda, o alumnado debe ser participe da comprensién da cultura na que vive
para poder dialogar con ela, elaborar criterios Utiles de entendemento e gozo e desenvolver pro-
gresivamente o sentido critico. Deste xeito, é esencial traballar a confianza en si mesmo, a auto-

estima e a empatia. Tamén € moi relevante a valoracion de producions culturais e artisticas

diversas que enriguezan tanto o individuo como a sociedade, xa que o didlogo intercultural e o
respecto & diversidade son ferramentas poderosas para a reconciliacién, a cohesién social e a

creacién de sociedades pacificas.

Por outra banda, a area de Educacion Plastica e Visual favorece a experimentacion, a expresion
e a producion artistica de forma progresiva ao longo dos tres ciclos nos que se organiza a edu-
cacion primaria. O alumnado explorara as diversas linguaxes, artes e disciplinas, asi como as dis-
tintas técnicas plasticas, visuais e audiovisuais para a creacion das suas propias propostas. Con-
sidérase fundamental a aproximacion ao traballo, tanto individual coma colectivo, a partir de
ferramentas, instrumentos e materiais variados, co obxectivo de que o alumnado investigue e

experimente nas dimensions ludica, creativa, comunitaria e social da area.

As disciplinas artisticas deben tratarse baixo a perspectiva de xénero, polo que cobmpre incor-
porar e normalizar tamén a contribucién das mulleres & evolucién das artes plasticas e visuais,
historicamente esquecida. Deste xeito, favorecerase que o alumnado desenvolva as competen-

cias que lle permitan acadar unha visién igualitaria da sociedade.

En canto a estrutura do curriculo da &rea de Educacién Plastica e Visual, a partir dos obxectivos
da etapa e dos descritores que conforman o perfil de saida do alumnado establécense catro ob-
xectivos da area, que podemos definir como aquelas aprendizaxes competenciais s que esta area
contribue de forma mais directa, xa que posuten unha maior afinidade ou relacién con ela. O grao
de adquisicion destes obxectivos determinase a través dos criterios de avaliacion que aparecen
directamente vinculados a eles e que inclien aspectos relacionados cos cofiecementos, coas des-

trezas e coas actitudes necesarias para a siia consecucién por parte do alumnado.

Estes criterios de avaliacion aparecen no curriculo da area relacionados cos contidos, que se
organizan en catro bloques fundamentais: Educacién plastica e visual: percepcion e analise, Edu-
cacion plastica e visual: creacion e interpretacion, Educacion audiovisual: percepcion e analise e
Educacién audiovisual: creacion e interpretacion. Cada un destes catro bloques tefien caracteris-
ticas propias, ainda que todos estan relacionados entre si. No primeiro e no terceiro, incliense
todos aqueles aspectos vencellados ao desenvolvemento de cofiecementos, destrezas e actitu-
des relacionados co recofiecemento, recepcion e observacion sensitiva e visual, que permiten
unha aproximacion as diferentes manifestacions culturais e artisticas da contorna para analizala
e comprendela. O segundo e o cuarto bloques fan referencia a expresion creativa de ideas, sen-
timentos e sensacions mediante a exploracién, o cofiecemento, a execucién e a utilizacion crea-
tiva de diferentes codigos, elementos, ferramentas, instrumentos, materiais, medios, recursos,

soportes, programas, aplicacions e técnicas culturais e artisticas.

1.2 Obxectivos

Obxectivos da area

OBX1. Descubrir propostas artisticas plasticas e visuais de diferentes xéneros, estilos, épocas e culturas, a
través da recepcion activa, para desenvolver a curiosidade, a sensibilidade, o0 pensamento critico e o res-

pecto pola diversidade.

= O desenvolvemento deste obxectivo permitiralle ao alumnado comprender as diferenzas culturais e integrar a
necesidade de respectalas, cofiecer as especificidades e intencionalidades das manifestaciéns culturais e artisti-
cas mais destacadas do patrimonio, establecer relaciéns entre elas a través da recepcion activa e apreciar a sia
diversidade para enriquecer e construir a sta propia realidade valorando o intercambio coas persoas de diferen-

tes culturas que comparten unha mesma contorna.

= O acceso e cofiecemento de propostas artisticas plasticas e visuais diversas e procedentes de distintas culturas
a través da sla procura, observacion e visionamento, asi como a sta comprension, analise e gozo, son procesos
fundamentais para a formacion de seres humanos criticos, empaticos, curiosos, respectuosos, sensibles e que
evidencien unha actitude de interese e valoracion ante estas manifestacions artisticas e as diversas culturas das

que proceden.

= O descubrimento das producions artisticas plasticas e visuais do pasado achega elementos esenciais para a in-
terpretacién do presente. Tamén favorece a toma consciente de decisions e actitudes en relacién coa conserva-
cién do patrimonio. E especialmente interesante o cofiecemento da riqueza e diversidade do patrimonio galego
para a sua valoracion, defensa e difusion.

= O recofiecemento e o interese por producidns actuais caracteristicas da contorna mais proxima do alumnado, de
Galicia, doutras comunidades autonomas e do resto do mundo proporcionan unha sélida base para descubrilas e

valoralas.

= Na seleccion e analise das propostas artisticas, incorporarase a perspectiva de xénero a través do estudo de
producions creadas, impulsadas e executadas por mulleres, asi como de obras nas que estas aparezan represen-

tadas, de cara & stia normalizacion.

OBX2. Investigar acerca de diferentes manifestacions culturais e artisticas plasticas e visuais e 0s seus con-
textos, empregando diversas canles, medios e técnicas, para gozar delas, entender o seu valor, asi como

desenvolver o pensamento e unha sensibilidade artistica propia.

= A apertura, a curiosidade e o interese por aproximarse a novas propostas culturais e artisticas plasticas e visuais
supofien un primeiro paso imprescindible para cofiecelas e gozalas. Ademais da posibilidade de acceder a unha
oferta cultural diversa a través dos medios tradicionais, o desenvolvemento de estratexias para a procura de
informacion a través de distintas canles e medios amplia as posibilidades de gozar e de aprender delas. O cultivo
dun pensamento propio, a autoconfianza e a capacidade de colaboracién cos seus iguais son tres alicerces fun-
damentais para o desenvolvemento persoal do alumnado. Este obxectivo tamén contrible a crear e a asentar
progresivamente un sentido de pertenza e identidade. Asi mesmo, implica respectar o feito artistico, os dereitos
de autoria e o labor das persoas profesionais encargadas da sta creacion, difusion e conservacion.

= En definitiva, a través da investigacién, o alumnado pode recofiecer e valorar os aspectos fundamentais do pa-
trimonio cultural e artistico analizando os seus principais elementos, desenvolvendo criterios de valoracion pro-
pios e evidenciando unha actitude aberta, dialogante e respectuosa. Do mesmo xeito, podera comprender as
diferenzas e a necesidade de respectalas e iniciarase no gozo e no cofiecemento das especificidades e intencio-

nalidades das manifestacions mais destacadas do patrimonio a través das linguaxes e elementos técnicos

pléasticos e visuais en diversos medios e soportes.

OBX3. Expresar e comunicar de maneira creativa ideas, sentimentos e emociéns, experimentando coas posi-

bilidades do son, da imaxe e dos medios dixitais, para producir obras propias.

Explorar, descubrir, cofiecer e experimentar as posibilidades dos elementos basicos de expresion das diferentes
artes moéstrase hoxe en dia como unha necesidade imprescindible para asimilar e gozar toda producién cultural
e artistica. Producir obras propias como forma de expresion creativa de ideas, emocidns e sentimentos propios
proporcionalle ao alumnado a posibilidade de experimentar coas distintas linguaxes, técnicas, materiais, instru-
mentos, medios e soportes que ten ao seu alcance. Ademais, a diversidade actual de medios tecnoloxicos que se
poden empregar nos procesos educativos pon ao dispor do alumnado un enorme abano de posibilidades expre-

sivas coas que poder comunicar e transmitir calquera idea, sentimento e emocion.

Considérase moi relevante sublifiar o vinculo existente coa educacion emocional e afectiva. Débese fomentar o
respecto polas creacidns propias e polas dos demais, cunha actitude de interese e de admiracion polo distinto e

0 novo, sabendo recibir e expresar criticas e opiniéns e utilizandoas como recurso para a mellora.

Existe unha ampla cantidade e variedade de materiais e instrumentos para a creacion artistica que, sumados aos
existentes con anterioridade, xeran un amplisimo catalogo a través do cal o alumnado pode expresarse e comu-
nicarse. Nos dmbitos audiovisual e plastico, xurdiron medios, ferramentas e aplicacions, moitos deles totalmente
dixitais, en consonancia coas novas tendencias sociais, que poden ser empregados no campo educativo. Asi
mesmo, 0 acceso, cofiecemento e manexo destes instrumentos favorece a relaciéon do alumnado co mundo cul-
tural e artistico actual que, en simbiose coas achegas do pasado, ofrece un amplo, diverso e interesante universo
ao seu alcance.

Deste modo, desde este obxectivo poténciase unha vision critica e informada das posibilidades comunicativas e
expresivas da arte. Asi mesmo, un manexo correcto das diferentes ferramentas e técnicas de expresion artistica

contrible ao desenvolvemento da autoconfianza do alumnado.

OBX4. Participar do desefio, elaboracion e difusion de producions culturais e artisticas plasticas e visuais,

tanto individuais coma colaborativas, pofiendo en valor o proceso e asumindo diferentes roles na consecu-

cion dun resultado final, para desenvolver a creatividade, a nocion de autoria e o sentido de pertenza.

A participacion no desefio, creacion, elaboracion e difusion de producions culturais e artisticas plasticas e visuais
é primordial para o desenvolvemento pleno do individuo. Do mesmo xeito, desde un enfoque coeducativo, a in-
tervencién en producidns grupais faise imprescindible, xa que o traballo colaborativo implica a aceptacion e a
comprension da existencia de roles diversos que hai que cofiecer, respectar, valorar e normalizar. Sen dubida, o
traballo en equipo contrible ao enriqguecemento e & construcion da identidade persoal, asi como da cohesién
grupal e social, a través da expresién artistica creativa e da utilizacion de diferentes representacions e expresions

realizadas mediante o uso de técnicas pléasticas e visuais.

En definitiva, o alumnado debe planificar as stas propostas para lograr cumprir os obxectivos prefixados a través
do traballo en equipo, colaborando na resolucién dos problemas que se presenten para conseguir un resultado
final satisfactorio. Este obxectivo permite que o alumnado se involucre no proceso de creacion e que empregue
elementos de diferentes disciplinas, manifestacions e linguaxes artisticas evidenciando compromiso co proxecto,
unha participacion activa en todas as fases, respecto polo seu propio labor e o das sUas compafieiras e compa-
fieiros, asi como sentido emprendedor. E tamén relevante compartir a experiencia creativa en diferentes espazos
e canles, entre os que podemos citar, entre moitos outros, o grupo, o centro educativo, a comunidade ou Internet.

A opinidn do resto de persoas e as ideas recibidas en forma de retroalimentacion deben ser valoradas, asumidas

e respectadas.

1.3 Criterios de avaliacion e contidos

Primeiro ciclo

Primeiro curso

Area de Educacién Plastica e Visual
Primeiro ciclo

1° curso

Bloque 1. Educacion plastica e visual: percepcion e analise

Criterios de avaliacion Obxectivos

= CALL Descubrir propostas artisticas plasticas e visuais de diferentes xéneros, estilos, épocas e cul- OBX1
turas, a través da recepcion activa e mostrando curiosidade por elas.

= CAL.2. Describir de forma oral e grafica elementos de manifestacions culturais e artisticas plasticas 0OBX1
e visuais seleccionadas, comezando por aquelas mais proximas, explorando as suas caracteristicas e
iniciandose no emprego do vocabulario especifico basico destas.

= CAL3. Desenvolver e aplicar a capacidade de procura de informacion sobre manifestacions culturais OBX2
e artisticas plasticas e visuais, de maneira béasica e guiada, a través de canles e medios de acceso
sinxelos, de forma individual e colaborativa.

= CAL4. Iniciarse naidentificacion do significado de distintas manifestacions culturais e artisticas plas- OBX2
ticas e visuais que forman parte do patrimonio de diversas contornas, compartindo sensacions, indi-
cando as canles, medios e técnicas empregados e identificando diferenzas e similitudes.

= CALS5. Manifestar respecto na recepcion de propostas artisticas plasticas e visuais, interiorizando as OBX1

normas elementais de comportamento e mostrando unha actitude positiva.

Contidos

Estratexias béasicas de recepcion activa.

Cultura visual. A imaxe no mundo actual. Descricion de imaxes presentes no contexto préximo.
Elementos configurativos da linguaxe visual: observacion e exploracién sensorial.

Materiais, instrumentos, soportes e técnicas elementais utilizados na expresion plastica e visual.

Vocabulario especifico basico das artes plasticas e visuais.

Propostas artisticas de diferentes correntes estéticas, procedencias e épocas producidas por creadoras e creado-

res locais, rexionais e nacionais. Respecto e valoracion destas desde unha perspectiva de xénero.

Normas elementais de comportamento e actitude positiva na recepcién de propostas plasticas e visuais en dife-

rentes espazos culturais e artisticos. O silencio como elemento e condicidn indispensable para manter a atencion

durante a recepcion.

Bloque 2. Educacion pléastica e visual: creacion e interpretacion

Criterios de avaliacion Obxectivos
CA2.1. Producir obras propias de maneira guiada, utilizando algunhas das posibilidades expresivas do OBX3
corpo, a imaxe e os medios dixitais basicos, con curiosidade, interese e gozo e mostrando confianza
nas capacidades propias.

CA2.2. Expresar de forma guiada ideas, sentimentos e emocions a través de manifestacions artisticas OBX3
plasticas e visuais sinxelas, experimentando coas diferentes linguaxes e instrumentos ao seu alcance.

CA2.3. Participar de maneira guiada no desefio de produciéns plasticas e visuais elementais, traba- OBX4
llando de forma colaborativa a través dun enfoque coeducativo baseado na igualdade e no respecto

a diversidade.

CA2.4. Tomar parte no proceso cooperativo de creacion de produciéns culturais e artisticas, utili- OBX4
zando elementos bésicos da linguaxe plastica e visual.

CA2.5. Compartir as experiencias creativas plasticas e visuais, gozando e explicando o proceso e o OBX4
resultado final obtido.

CA2.6. Manifestar respecto na realizacion de actividades, interiorizando as normas elementais de OBX4

comportamento e mostrando unha actitude positiva e empatica cara & expresion de ideas, sentimen-

tos e emocions dos demais.

Contidos

Medios, soportes e materiais de expresion plastica e visual: experimentacion. Técnicas bidimensionais e tridimen-

sionais bésicas en debuxos e modelados sinxelos. Manipulacion de obxectos para a sta transformacion. Utilizacion

de elementos presentes na contorna natural con fins artisticos.
Fases do proceso creativo: planificacion guiada e experimentacion.

Valoracion e interese, tanto do proceso coma do produto final, en produciéns plasticas e visuais.

Normas elementais de comportamento e actitude positiva na creacion e interpretacion de propostas culturais e

artisticas plasticas e visuais.

Bloque 3. Educacidon audiovisual: percepcion e analise

Criterios de avaliacion Obxectivos
CA3.1. Descubrir propostas artisticas audiovisuais de diferentes xéneros, estilos, épocas e culturas, OBX1
a través da recepcion activa e mostrando curiosidade por elas.
CA3.2. Describir de forma oral e grafica elementos de manifestacions culturais e artisticas audiovi- OBX1

suais seleccionadas, comezando por aquelas mais proximas, explorando as slas caracteristicas e ini-

ciandose no emprego do vocabulario especifico basico destas.

= CA3.3. Desenvolver e aplicar a capacidade de procura de informacién sobre manifestacions culturais OBX2
e artisticas audiovisuais, de maneira basica e guiada, a través de canles e medios de acceso sinxelos,

de forma individual e colaborativa.

= CA3.4. Iniciarse na identificacion do significado de distintas manifestaciéns culturais e artisticas au- OBX2
diovisuais que forman parte do patrimonio de diversas contornas, compartindo sensaciéns, indicando

as canles, medios e técnicas empregados e identificando diferenzas e similitudes.

= CA3.5. Manifestar respecto na recepcion de propostas artisticas audiovisuais, interiorizando as nor- OBX1

mas elementais de comportamento e mostrando unha actitude positiva.

Contidos

= Estratexias béasicas de recepcién activa.

= Propostas audiovisuais elementais. Nocidns basicas sobre cinema. Caracteristicas sinxelas de imaxes fixas e en

movemento en contextos culturais préximos. Respecto e valoracion destas desde unha perspectiva de xénero.
= Vocabulario especifico basico das artes audiovisuais.

= Normas elementais de comportamento e actitude positiva en diferentes espazos culturais e artisticos audiovi-

suais. O silencio como elemento e condicion indispensable para manter a atencion durante a recepcion.

Bloque 4. Educacion audiovisual: creacion e interpretacion

Criterios de avaliacion Obxectivos

= CAA4.1. Producir obras propias de maneira guiada, utilizando algunhas das posibilidades expresivas OBX3
do corpo, o son, a imaxe e diferentes ferramentas de expresion audiovisual, incluidos os medios di-

xitais basicos, con curiosidade, interese e gozo e mostrando confianza nas capacidades propias.

= CAA4.2. Expresar de forma guiada ideas, sentimentos e emocions a través de manifestacions artisticas OBX3

audiovisuais sinxelas, experimentando coas diferentes linguaxes e instrumentos ao seu alcance.

= CAA4.3. Participar de maneira guiada no desefio de producions audiovisuais elementais, traballando OBX4
de forma colaborativa a través dun enfoque coeducativo baseado na igualdade e no respecto a di-

versidade.

= CA4.4. Tomar parte no proceso cooperativo de creacion de producions culturais e artisticas audiovi- OBX4

suais, utilizando elementos basicos da linguaxe audiovisual.

= CA4.5. Compartir as experiencias creativas, gozando e explicando o proceso e o resultado final ob- OBX4
tido.
= CA4.6. Manifestar respecto na creacion e interpretacion de propostas artisticas audiovisuais, inte- OBX4

riorizando as normas elementais de comportamento e mostrando unha actitude positiva e empatica

cara & expresion de ideas, sentimentos e emociéns dos demais.

Contidos

= Composicién guiada de historias audiovisuais sinxelas basicas con intencién comunicativa para ser recreadas.
= Fases do proceso creativo: planificacion guiada e experimentacion.
= Valoracion e interese, tanto do proceso coma do produto final, en produciéns audiovisuais.

= Normas elementais de comportamento e actitude positiva na creacion e interpretacion de propostas culturais e

artisticas audiovisuais.

1.4 Orientaciéns pedagoxicas

A intervencion educativa na area de Educacion Plastica e Visual desenvolvera o seu curriculo
e tratara de asentar de xeito gradual e progresivo nos distintos niveis da etapa as aprendizaxes
gue lle faciliten ao alumnado o logro dos obxectivos da area e, en combinacion co resto das areas,

unha adecuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado tera que considerar a relacion exis-
tente entre os obxectivos da area e as competencias clave a través dos descritores operativos
do perfil de saida e as lifias de actuacién no proceso de ensino e aprendizaxe, que se presentan
nos apartados seguintes, e seleccionar aqueles criterios de avaliacion do curriculo que se axusten
a finalidade buscada, asi como empregalos para verificar as aprendizaxes do alumnado e o seu

nivel de desempefio.

Relacion entre os obxectivos da area de Educacion Plastica e Visual e as competencias clave a
través dos descritores operativos do perfil de saida establecidos no anexo |

Obxectivos Competencias clave
daarea CCL CP STEM cD CPSAA cc CE CCEC
OBX1 3 1 1 3 1 2 1-2
OBX2 3 3 2 1 3 1-2
OBX3 1 1 2 5 2 1 3-4
OBX4 1 3 3 2 1-3 3-4

Lifas de actuacion no proceso de ensino e aprendizaxe
— O afondamento progresivo no tratamento dos contidos da area ao longo de toda a etapa.

— 0O uso dunha metodoloxia axil e dindmica, préctica e realista, activa e participativa, constru-

tiva, creativa, motivadora, ltdica e amena.

— Aplanificacion de situaciéns de aprendizaxe, experiencias, procesos, proxectos, retos e tarefas
gue desenvolvan a capacidade de apreciacion, analise, creatividade, imaxinacién e sensibili-
dade do alumnado. As situaciéns de aprendizaxe deben estar vinculadas a contextos proximos

ao alumnado que favorezan a aprendizaxe significativa e esperten a sua curiosidade e interese

polas artes plasticas, visuais e audiovisuais. Os proxectos son especialmente Utiles & hora de
motivar o alumnado para adquirir diferentes cofiecementos, desenvolver habilidades e poten-
ciar a sia autonomia. Resulta interesante desenvolver as capacidades plasticas e expresivas
do alumnado a través das conmemoracions e centros de interese que se desenvolvan no cen-
tro. A aprendizaxe a partir de experiencias e do aproveitamento da oferta cultural permite
potenciar no alumnado un enfoque aberto e receptivo, estimulando o interese deste pola cul-

tura propia e allea.

O emprego de recursos, soportes e contextos variados na realizacion de actividades plasticas
e visuais. A presentacion da informacion ao alumnado pode realizarse en diferentes soportes
e formatos tendo en conta a capacidade de percepcidén, comprension ou o uso da linguaxe por
parte deste. Potenciacion e valoracion do uso de material de refugallo na elaboracion de de-
terminadas propostas plasticas, asi como o cofiecemento e 0 uso consciente e responsable do

material funxible que se vai empregar.

A énfase en que o alumnado aprenda a aprender e participe na planificacion e na toma de
decisions sobre o traballo controlando os procesos, usando conscientemente estratexias de
aprendizaxe e sendo progresivamente mais autbnomo e protagonista da sUa propia aprendi-

Zaxe.

A realizacion do traballo na aula de xeito individual, en parellas estratéxicas, en pequenos
grupos ou en grupo grande, posibilitando situaciéns que propicien a comunicacién espontanea

do alumnado.

A potenciacion no alumnado da expresion das stas emocions e da sua autorregulacion para

fomentar a empatia e facilitar o recofiecemento emocional propio e alleo.

O tratamento das principais profesions vinculadas cos ambitos artisticos plasticos e visuais

desde unha perspectiva de xénero.

